
1-2 

ᐅᓐᓂᕐᓗᕐᓃᑦ 
 

17-P-00963 
18-P-00981 
18-P-00986 
18-P-00991 
18-P-00993 
18-P-01015 

 ᐅᓐᓂᕐᓗᒃᑐᖅ: ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
 
ᐱᓕᕆᕕᒃ:  ᐊᑐᐊᒐᕐᓄᑦ ᐅᓐᓂᕐᓗᕐᓃᑦ: 
 
ᐱᔾᔪᑖ:  ᐋᔩᖃᑎᒌᖕᓂᕐᒧᑦ ᐱᓇᔪᒃᑐᑦ ᐃᓚᒋᔭᐅᖃᓯᐅᑎᖏᑦᑐᑦ 
 
ᐃᓱᒪᓕᐊᖑᔪᖅ: ᐊᐅᒍᔅᑎ 22, 2019 
 
ᐊᑲᐅᙱᓕᐅᕈᑎᖃᖅᑐᓂᒃ ᐋᕿᒃᓱᐃᔨ: ᐹᓚ ᓈᕝ 

 
ᐱᓕᕆᐊᖑᓯᒪᔪᑦ: 
 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐅᓐᓂᕐᓗᒍᑎᒃᓴᖃᓚᐅᖅᓯᒪᕗᑦ ᖃᔅᓯᑲᓪᓚᖕᓂᒃ ᐊᑐᐊᒐᕐᓂᒃ ᒪᓕᙱᓐᓂᕋᐃᓪᓗᑎᒃ 
ᐃᖅᑲᓇᐃᔮᒐᓴᐃᓪᓗ ᐲᖅᑕᐅᓪᓗᑎᒃ ᑲᑐᔾᔨᖃᑎᒌᒃᑯᑦ ᐋᔩᔾᔪᑎᒋᔪᓐᓇᖅᑕᖏᓐᓂᒃ; ᑕᐃᒪᐃᒻᒪᓐ, ᑖᒃᑯᐊ ᐃᖅᑲᓇᐃᔮᒃᓴᐃᑦ 
ᐃᓚᒋᔭᐅᖃᑕᐅᔪᓐᓃᖅᓯᒪᕗᑦ. ᑕᐃᒪᓕ ᑖᒃᑯᐊ ᐃᖅᑲᓇᐃᔮᒃᓴᐃᑦ ᐱᔾᔪᑕᐅᔪᑦ ᐃᓚᒋᔭᐅᖃᑕᐅᖃᑦᑕᓚᐅᖅᓯᒪᒐᓗᐊᖅᖢᑎᒃ 
ᐊᕐᕌᒍᒐᓴᖕᓄᑦ, ᐃᖅᑲᓇᐃᔭᕐᕕᒃ ᓇᓗᓇᐃᓚᐅᖅᓯᒪᔪᖅ ᐃᓚᒋᔭᐅᔪᓐᓃᕈᑎᖓᒡᒎᖅ ᑕᒻᒪᖅᖢᑎᒃ ᐊᑐᓕᖅᑎᑦᑎᖃᑦᑕᓚᐅᕐᒪᑕ 
ᐃᓚᒋᔭᐅᓪᓗᐊᙱᑦᑐᑦ ᓇᓗᓇᐃᖅᓯᒪᓪᓗᑎᒃ Public Service Act, S. Nu, 2013, c. 26, s. 55(8) ᑎᑎᕋᖅᓯᒪᖕᒪᑦ ᐃᒪᓐᓇ:  
 

“ᑭᓇᑐᐃᓐᓇᖅ ᐃᖅᑲᓇᐃᔭᖅᑐᖅ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓄᑦ ᐃᖅᑲᓇᐃᔭᖅᑎᐅᙱᑐᐊᕈᓂ ᐃᓚᒋᔭᐅᖃᑕᐅᔪᓐᓇᖅᑐᖅ 
ᐋᔩᖅᑎᐅᔪᓄᑦ, ᑕᕝᕙᓂ, ᒥᓂᔅᑕᐅᑉ ᐃᒃᐱᒋᔭᖓᒍᑦ, ᐃᖅᑲᓇᐃᔭᖅᑐᖅ ᐱᓕᕆᕝᕕᖕᒥᓃᑎᓪᓗᒍ: 
 

a) ᐊᖓᔪᖅᑲᐅᑎᓄᑦ ᐃᓱᒪᑕᐅᓗᓂ, ᐃᓱᒪᑕᕆᔭᐅᓗᓂ ᑐᑦᑕᕐᕕᖕᒧᑦ ᓯᕗᓕᖅᑏᑦ ᑲᑎᒪᔨᖏᓄᑦ, ᒥᓂᔅᑕᐅᑉ ᑐᖏᓕᖓᑕ 
ᐃᑲᔪᖅᑎᖓ, ᑐᑭᒧᐊᒃᑎᑦᑎᔨ, ᑐᑭᒧᐊᒃᑎᑦᑎᔨᐅᑉ ᐃᑲᔪᖅᑎᖓ, ᐊᒡᒍᖅᑐᖅᓯᒪᔪᓄᑦ ᑐᑭᒧᐊᒃᑎᑦᑎᔨ ᐊᒡᒍᖅᑐᖅᓯᒪᔪᓄᑦ 
ᐃᓱᒪᕆᔭᐅᔪᖅ ᐅᕝᕙᓘᓃᑦ ᑕᒻᒪᖅᓯᒪᔪᖅᓯᐅᖅᑎᒋᔭᐅᔪᖅ; 

b) ᐃᖅᑲᓇᐃᔮᖅ ᐱᓕᕆᕝᕕᐅᑉ ᐃᓚᖓᓃᑦᑐᖅ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᑕ ᑐᑦᑕᕐᕕᖓᓂ 
ᐱᓕᕆᐊᒃᓴᖃᖅᖢᓂ ᑲᒪᒋᔭᖃᖅᖢᓂᓗ ᐃᓚᖃᖅᑐᒥᒃ ᐱᖁᔭᕐᓂᒃ ᑎᑎᕋᖅᑎᐅᓂᕐᒥᒃ, ᐱᓕᕆᔾᔪᓯᕐᓂᒃ ᐊᑐᐊᒐᓂᒡᓗ 
ᐃᖅᑲᓇᐃᔭᖅᑐᓕᕆᓂᒃᑯᑦ ᐊᐅᓚᑕᐅᔪᓂᒃ, ᐃᖏᕐᕋᓯᑎᑕᐅᓯᒪᔪᓄᑦ ᕿᒥᕐᕈᔨᓄᓪᓗ, ᑮᓇᐅᔭᓕᕆᓂᕐᒥᒃ ᐸᕐᓇᒃᑏᑦ 
ᐱᓕᕆᐊᒃᓴᓄᓪᓗ ᑎᓕᐅᖅᑐᐃᔩᑦ; 

c) ᐃᖅᑲᓇᐃᔮᖃᕈᓂ ᐃᑲᔪᖅᑎᐅᔪᒥᒃ ᐅᖃᐅᔾᔨᒋᐊᖅᑎᐅᓗᓂᓘᓃᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ, ᑲᑎᒪᔨᕋᓛᖏᓐᓄᑦ 
ᓯᕗᓕᖅᑏᑦ; ᐅᕝᕙᓘᓃᑦ ᓯᕗᓕᖅᑎᐅᖃᑕᐅᔪᓄᑦ; 

d) ᒪᓕᒐᓕᕆᔨᐅᖃᑕᐅᒍᕕᑦ ᒪᓕᒐᓕᕆᔨᒧᓪᓘᓃᑦ ᑐᑭᓕᐅᕆᔨᐅᒍᕕᑦ ᐅᕝᕙᓘᓃᑦ ᑐᓵᔨᐅᙱᓐᓇᖃᑦᑕᕈᕕᑦ; 
e) ᐃᖅᑲᓇᐃᔮᖃᖅᑐᖅ ᑲᒪᒋᔭᖃᕆᐊᓕᒃ ᐱᓕᕆᐊᒃᓴᖃᖅᑐᕐᓗ ᐅᖃᐅᔾᔨᒋᐊᖅᑎᐅᓗᓂ ᐊᒻᒪ ᐃᑲᔪᖅᑎᐅᕙᒃᑯᓂ, 

ᖃᐅᑕᒫᑦ, ᐃᒃᐱᒍᓱᑦᑎᐊᖅᖢᓂ ᒪᓕᒋᐊᓕᖕᓂᒃ ᐊᑐᖅᑕᐅᔭᕆᐊᓕᖕᓂᒡᓗ ᐃᖅᑲᓇᐃᔭᕐᓂᕐᒧᑦ, ᐱᖃᓯᐅᑎᓪᓗᒍ 
ᐋᔩᔾᔪᑎᒃᓴᓄᑦ ᑐᑭᓕᐅᕐᓂᕐᒥᒃ; 

f) ᐃᖅᑲᓇᐃᔮᒥ ᑲᒪᒋᔭᕆᐊᓖᑦ ᐱᓕᕆᐊᒃᓴᐅᔪᓪᓗ ᐃᓚᖃᑐᐊᖅᐸᑕ ᖃᐅᑕᒫᖅᓯᐅᑎᓂᒃ: 
i. ᐃᖅᑲᓇᐃᔭᖅᑎᑦᑎᓂᖅ 
ii. ᓄᓇᓕᖕᓂ ᐃᖅᑲᓇᐃᔮᒃᓴᑦ/ᑳᓐᑐᓛᒃᑕᐅᓯᒪᔪᑦ 

iii. ᐃᖅᑲᓇᐃᔭᕐᕕᖕᒥ ᓈᒻᒪᙱᓕᐅᕈᑎᓂᒃ ᐋᖅᑭᒃᓯᓇᓱᐊᕐᓂᖅ 
iv. ᑭᐅᔾᔪᑎᖃᕐᓂᖅ ᐅᓐᓂᕐᓘᑕᐅᓯᒪᔪᓄᑦ, ᐅᕝᕙᓘᓃᑦ 
v. ᑐᓴᐅᒪᑎᑦᑎᔨᐅᑐᐊᕈᓂ ᑭᓱᓕᕆᔨᐅᔪᓄᑦ ᓇᓗᓇᐃᖅᓯᒪᔪᑦ ᐅᑯᓇᓂ (i) ᑎᑭᓪᓗᒍ (iv) 

g) ᐃᖅᑲᓇᐃᔭᖅᑐᖅ ᐊᐅᓚᑦᑎᔨᐅᓗᓂ ᐱᓕᕆᐊᖃᖅᐸᒡᓗᓂ ᑎᓕᓯᓂᕐᒥᒃ ᑭᓱᓕᕆᔭᒃᓴᓂᒃ ᐃᖅᑲᓇᐃᔭᖅᑎᐅᖃᑎᒧᑦ, 
ᐱᓕᕆᐊᖃᕐᓂᖓᓂᒃ ᕿᒥᕐᕈᓂᖅ ᐊᒻᒪᓗ ᓈᒻᒪᙱᑦᑐᓕᔪᓄᑦ ᖃᓄᖅ ᐅᖃᐅᔾᔪᐃᒋᐊᖅᑎᐅᒍᓂ ᐊᓯᖏᓐᓄᑦ 
ᐱᓕᕆᔨᐅᔪᓄᑦ; 

h) ᑭᒍᑎᓕᕆᔨᐅᒍᓂ ᐅᕝᕙᓘᓐᓃᑦ ᐋᓐᓂᐊᖃᕐᓇᙱᑦᑐᓕᕆᔨᐅᒍᓂ; ᐅᕝᕙᓘᓐᓃᑦ  
i) ᐃᖅᑲᓇᐃᔭᖅᑐᖅ ᑎᑎᖅᑲᓕᕆᔨᐅᓗᓂ ᑭᐅᔨᐅᓗᓂᓘᓃᑦ ᐱᓕᕆᕝᕕᐅᑉ ᑐᑭᒧᐊᒍᑎᖏᓐᓂᒃ 

i. ᐃᓄᖕᒧᑦ ᓇᓗᓇᐃᖅᑕᐅᔪᓄᑦ ᐅᑯᓇᓂ (a), (c), ᐅᕝᕙᓘᓃᑦ (d), ᐅᕝᕙᓘᓃᑦ 
ii. ᐃᓄᖕᓄᑦ ᓇᓗᓇᐃᖅᑕᐅᔪᓄᑦ ᑎᑎᖅᑲᓂ (b), (e), (f), ᐅᕝᕙᓘᓃᑦ (g) ᐱᓕᕆᐊᒃᓴᓄᑦ 

ᑲᒪᒋᔭᕆᐊᓕᖕᓄᓪᓗ ᓇᓗᓇᐃᖅᑕᐅᔪᑦ ᑎᑎᖅᑲᒥ." 
 
 
 



2-2 

 
ᐃᓱᒪᓕᐊᖑᔪᑦ: 
 
ᐲᖅᑕᐅᓂᕆᔭᖏᓪᓕ ᐃᖅᑲᓇᐃᔮᒃᓴᐃᑦ ᐋᔩᕈᑕᐅᔪᓐᓇᕋᔭᓚᐅᖅᑐᓂᒃ ᑕᐃᒃᑯᐊ ᑕᐃᒍᓯᓕᑦ ᑲᒪᒋᔭᖃᕆᐊᓖᑦ ᐱᓕᕆᐊᒃᓴᓖᓪᓗ 
ᑎᓕᐅᖅᑐᐃᖃᑦᑕᕐᓂᕐᒥᒃ, ᐱᓕᕆᔨᐅᔪᓂᒃ ᕿᒥᕐᕈᖃᑦᑕᕐᓂᖅ ᐱᓕᕆᑦᑎᐊᕐᒪᖔᑕ, ᐊᒻᒪ ᐱᑦᑎᐊᙱᑦᑐᖃᖅᑎᓪᓗᒍ ᐋᖅᑭᒃᓱᐃᔾᔪᑏᑦ; 
ᐊᑲᐅᙱᓕᐅᕈᑎᖃᖅᑐᓂᒃ ᐋᕿᒃᓱᐃᔨ ᖃᐅᔨᓚᐅᖅᑐᖅ ᐃᖅᑲᓇᐃᔭᕐᕕᒃ ᑕᒻᒪᙱᑦᑑᓂᖓᓂᒃ ᑖᒃᑯᐊᓗ ᐱᓕᕆᐊᒃᓴᐃᑦ ᓈᒻᒪᒃᖢᑎᒃ 
55(8)(f) ᐊᒻᒪᓗ  (g) ᐱᖃᑕᐅᙱᑦᑐᓂ ᐃᓚᐅᖃᑕᐅᓪᓗᑎᒃ.  
 
ᑕᐃᒪ ᐃᖅᑲᓇᐃᔭᖅᑐᓕᕆᔨᐅᔪᖅ ᐊᒻᒪ ᐃᑲᔪᖅᑎᖓᑕ ᐃᓂᖏᑦ ᐲᖅᑕᐅᑎᓪᓗᒋᑦ ᐋᔩᕐᓂᕐᒥᒃ, ᐊᑲᐅᙱᓕᐅᕈᑎᖃᖅᑐᓂᒃ ᐋᕿᒃᓱᐃᔨ 
ᐃᖅᑲᓇᐃᔭᕐᕕᖕᒥᒃ ᐃᑲᔪᖅᓯᓚᐅᖅᑐᖅ. ᐃᖅᑲᓇᐃᔮᒃᓴᐃᑦ ᓇᓗᓇᐃᖅᓯᔾᔪᑎᖃᐅᖅᖢᑎᒃ ᑭᓱᓕᕆᔭᕆᐊᖃᕐᒪᖔᑕ, ᐱᓕᕆᔩᑦ 
ᑎᓕᔭᐅᒐᔪᒃᑑᔪᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ, ᓈᒻᒪᒌᖃᑦᑕᐅᑎᙱᑦᑐᓂᒃ ᐃᖅᑲᓇᐃᔭᖅᑎᐅᖃᑎᒌᖕᓂᒃ, ᐅᓐᓂᕐᓗᒃᓴᕈᑕᐅᔪᓂᒃ 
ᑭᐅᔾᔪᑎᖃᖅᐸᒡᓗᓂᓗ ᐊᒻᒪᓗ ᖃᓄᒃᑲᓐᓂᖅ ᐃᓱᒪᖕᒪᖔᑕ ᑭᐅᖁᔭᐅᕙᒃᖢᑎᒃ ᐃᓚᓯᖁᔭᐅᕙᒃᖢᑎᒡᓗ ᐃᖅᑲᓇᐃᔭᕐᓂᕐᒧᑦ 
ᑲᑐᔾᔨᖃᑎᒌᓄᑦ ᐃᓱᒪᒋᔭᖏᓐᓂᒃ ᖃᓄᑐᐃᓐᓇᕐᓗ ᐃᑲᔪᖅᑕᐅᔭᕆᐊᓕᖕᓄᑦ. ᑕᐃᒪᐃᒻᒪᓐ, ᑖᑯᐊ ᐃᖅᑲᓇᐃᔮᒃᓴᐃᑦ ᐊᔪᙱᓚᑦ ᐊᑖᒍᑦ 
55(8)(e) ᐊᒻᒪ (f) ᐃᓚᒋᔭᐅᖃᑕᐅᙱᓐᓂᕐᒧᑦ ᓈᒻᒪᒃᑐᑦ. 
 
ᕿᒥᕐᕈᓪᓗᒋᑦ ᐃᖅᑲᓇᐃᔮᒃᓴᐃᑦ ᐃᓗᓕᖏᑦ ᐊᒻᒪ ᐱᓕᕆᔨᐅᓂᑰᔪᑦ ᐅᓂᒃᑳᖃᑦᑕᓚᐅᖅᑎᓪᓗᒋᑦ 
ᐃᓚᒋᔭᐅᖃᑕᐅᔭᕆᐊᖃᙱᓐᓂᕋᐃᑎᓪᓗᒋᑦ ᐃᖅᑲᓇᐃᔭᖅᑎᓄᑦ ᐊᑭᓕᖅᓱᐃᔩᑦ ᐃᓱᒪᑕᖓᑦ, ᐱᐅᒐᓗᐊᕐᒪᖔᑕ ᖃᐅᔨᒪᔨᑕᖅ, 
ᐊᑭᓕᖅᓱᖅᑕᐅᔭᕆᐊᓕᖕᓄᑦ ᑎᑎᕋᖅᑎ, ᐊᒻᒪ ᐊᑲᐅᙱᓕᐅᕈᑎᖃᖅᑐᓂᒃ ᐋᕿᒃᓱᐃᔨ ᐃᑲᔪᖅᓯᓚᐅᐳᖅ ᐃᖅᑲᓇᐃᔭᖅᑎᓄᑦ 
ᑲᑐᔾᔨᖃᑎᒌᓂᒃ ᑖᒃᑯᐊᓗ ᐃᖅᑲᓇᐃᔮᒃᓴᐃᑦ ᐅᑎᖅᑎᑕᐅᖁᓪᓗᒋᑦ ᐋᔩᔾᔪᑕᐅᓕᒑᔪᓄᑦ ᐃᖅᑲᓇᐃᔮᒃᓴᓄᑦ ᓯᑎᐱᕆ 1, 2019−ᒥ 
ᐱᒋᐊᕐᕕᖃᕐᓗᓂ.  ᐃᓱᒪᓕᐅᖅᑎᓪᓗᒍ ᐊᑲᐅᙱᓕᐅᕈᑎᖃᖅᑐᓂᒃ ᐋᕿᒃᓱᐃᔨ ᐅᖃᓚᐅᖅᑐᖅ, ᑕᐃᒪ "ᑕᑯᒃᓴᐅᓂᖏᑦᑎᒍᑦ ᑖᒃᑯᐊ 
ᐃᖅᑲᓇᐃᔭᖅᑏᑦ ᐃᑲᔪᖃᑦᑕᕐᒪᑕ ᐅᖃᐅᔾᔪᐃᒋᐊᖅᐸᒃᖢᑎᒡᓗ ᐊᒻᒪ ᐊᓯᖏᓐᓂ ᐱᓕᕆᐊᒃᓴᖏᑕ ᐃᓚᒋᓪᓗᓂᐅᒃ ᓲᕐᓗᓕ 
ᐋᔩᔾᔪᑕᐅᔪᓂ ᐃᓚᒋᔭᐅᔭᕆᐊᖃᙱᑦᑐᑦ ᐆᒪ ᐊᑖᒍᑦ 55(8)(e)…ᑭᓯᐊᓂᑦᑕᐅᖅ, ᑕᒪᓐᓇ ᓇᓗᓇᐃᖅᓯᒪᙱᒻᒪᓐ ᐃᖅᑲᓇᐃᔮᖏᑕ 
ᖃᓄᐃᓕᐅᕆᐊᖃᕐᓂᕆᔭᖏᓐᓂᒃ ᐊᒻᒪ ᖄᖏᐅᑎᓯᒪᓪᓗᓂ ᐱᓕᕆᐊᒃᓴᕆᓪᓗᐊᖅᑕᖏᓐᓂᒃ." 
 
 
ᐃᓕᑦᑎᔾᔪᑕᐅᔪᑦ   
 
ᑕᐃᒪ ᐃᖅᑲᓇᐃᔭᖅᑎᐅᔪᒥᒃ ᐱᓕᕆᔪᖃᕋᔭᕋᓗᐊᖅᑎᓪᓗᒋᑦ ᖃᓄᐃᓕᐅᕆᐊᓕᖏᑕ ᐅᖓᑖᓄᑦ ᓇᓗᓇᐃᔭᖅᓯᒪᔪᓂᒃ 
ᐱᓕᕆᐊᒃᓴᖏᓐᓂᒃ ᑕᒪᒃᑯᐊᓗ ᐃᓚᒋᔭᐅᖃᑕᐅᙱᓐᓂᕐᒧᑦ ᐋᔩᕈᑕᐅᔪᓂᒃ ᐃᓚᒋᔭᐅᖃᑕᐅᓪᓗᐊᙳᐊᕋᓗᐊᖅᑎᓪᓗᒋᑦ ᐊᑖᒍᑦ  55(8) 
ᐃᓐᓄᒃᑕᐅᓯᒪᙱᑦᑐᓄᑦ ᐃᑲᔫᑎᒋᓪᓗᒍ ᖃᐅᔨᒪᔭᐅᙱᑦᑐᓄᓪᓘᓃᑦ ᖃᐅᔨᑎᑦᑎᓃᑦ, ᑕᒪᒃᑯᐊᓕ ᑕᐃᒪ ᐱᓕᕆᐊᖑᒃᑲᓐᓂᓲᑦ 
ᖄᖏᐅᑎᒃᐸᑕ ᓂᕆᐅᒋᔭᐅᕌᓂᒃᑐᓂᒃ ᑕᐃᒪᓕ ᐃᖅᑲᓇᐃᔮᖃᖅᑎᑦᑎᔪᖅ ᐃᓚᒋᔭᐅᖃᑕᐅᙱᑦᑑᓂᕋᐃᔭᕆᐊᖃᕋᔭᖅᐳᖅ ᑖᒃᑯᓂᖓ 
ᐃᖅᑲᓇᐃᔮᖑᔪᓂ.   
 
ᐃᖅᑲᓇᐃᔮᖃᖅᑎᑦᑎᔨᐅᔪᖅ ᐱᓕᕆᐊᒃᓴᖃᖅᐳᖅ ᐱᓕᕆᔪᐃᑦ ᓂᕆᐅᒋᔭᐅᔪᓂᒃ ᐱᓕᕆᒐᓗᐊᕐᒪᖔᑕ ᓇᓗᓇᐃᔭᖅᓯᒪᔪᓃᑦᑐᓂᒃ, 
ᐱᓕᒻᒪᒃᓴᐃᖃᑦᑕᕐᓗᓂ ᐃᖅᑲᓇᐃᔭᖅᑎᓂᒃ ᐱᓕᕆᐊᖏᓐᓅᖓᔪᓂᒃ ᐊᔪᙱᓐᓂᖃᑦᑎᐊᕐᓂᐊᕐᒪᑕ ᐊᓯᖏᓐᓄᓪᓗ 
ᐱᓕᕆᐊᖑᓕᕐᓂᐊᙱᒻᒪᑕ, ᑎᒥᐅᔫᓪᓗ ᐋᖅᑭᒃᓯᒪᓂᖓ ᕿᒥᕐᕈᔭᐅᒃᑲᓐᓂᕐᓗᓂ, ᑭᓱᓕᕆᔩᑦ ᓂᕆᐅᒡᕕᐅᓂᖏᑦ, ᓇᓗᓇᐃᔭᕈᑎᖏᓪᓗ 
ᐱᓕᕆᐊᕆᔭᕆᐊᓕᖏᓐᓂᒃ ᖄᖏᐅᑎᓕᙱᒃᑲᓗᐊᕐᒪᖔᑕ.  
 
 


